
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri 

Imm. 02 Siulittaasup nalunaarutaa 

 

Aningaasaqarnermut tunngasut 

Imm. 03   Powerbi  

 

Imm. 04 21-06-2025 inuattut ullorsiorneq ullaakkorsiortitsineq 

 

Imm. 05  Havnimi nunaminertat pillugit. 

 

Imm. 06 Peqatigiiffiit multihusimik akeqanngittumik atuisinnaanissaat 

 

Imm. 07 Elisabeth wille suliaqarnissaa innuttaasunut 

 

Imm. 08 Sisimiut Tusaataat tusarnaarsinnaannginnera. 

 

Imm. 09 Kangerlussuarmi 2025-mi upernaakkut saliinissaq pillugu. 

 

Imm. 10. Toqusut inaannut matu 

 

Imm. 11 Paasissutissiissutit / Ilisimatitsissutit 

 

Imm. 12  Tamalaat 

Ataatsimiinneq aallartippoq nal.10.00  

 

 

Peqataasut: 

Inuit Ataqatigiit 

 

Stina Steenholdt Sørensen 

 

Najannguaq Teckemeyer 

  

Naleraq:  

Christian P. Jeremiassen  

 

Peqataanngitsut: (nalunaaruteqarlutik) 

Imm. 01  Oqaluuserisassat akuersissutigineri. 

Akuerineqarput. 

 

 

 

 

 

  



Nunaqarfimmi aqutsisut Ataatsimiinnera 28 Maj 2025  

                                                                                Qeqqata Kommunia 

 
4 

 

Imm. 02 Siulittaasup nalunaarutaa 

Nunaqarfimmi aqutisut siulittaasua Stina Steenholdt Sorensen tikilluaqqusivoq. 

Stina Steenholdt Sørensen-ip nalunaaruteqarpoq inuiattut ullorsiornermi peqataassanani aammalu 

oqaluuserisassanut tunngasut kalaallisut allanneqartassasut. 

SiulittaasuP nalunaarutai nunaqarfimmi aqutsisunit tusaatissatut tiguneqarput. 

Imm. 03 Powerbi 

Aningaasaqarnikkut inissimaffik karseqarnikkut Qeqqata Kommunia-ta maleruagassaa malillugu 

Saqqummiunneqarpoq. 

 

Innersuussut:  

Nunaqarfimmi aqutsisut siulittaasuata innersuussutigaa aningaasartuutissatut atorneqartussat 

60.000kr illikartinneqassasut.  

 

Aalajangiineq. 

Siunnersuut akuerineqarpoq. 

Imm. 04  21-06-2025 inuattut ullorsiorneq ullaakkorsiortitsineq 

 

Oqaluuserisassanngortitsisoq Jørn Holbech, oqaluuserisassaq siulittaasumit uunga Stina Steenholdt 

Sørensenimit akuerineqarpoq. 

 

Innersuussut 

Siulittaasup innersuussutigivaa inuattut ullorsiornissaq pillugu ullaakkorsiortitsineq nunaqarfimmi 

aqutsisunit ingerlanneqassaaq. 

 

Aalajangiineq 

Innersuussutaasoq akuerineqarpoq. 

Imm. 05. Havnimi nunaminertat pillugit 

 

Oqaluuserisassanngortitsisoq Stina S. Sørensen apeqqutiqaateqarpoq havnemi nunaminertat pillugit. 

Sissamiittut nunaminertamik atuisinnaanissamik akuersissuteqarnersut. 

 

Innersuussut: 

Allaffeqarfiup innersuuppaa teknikeqarfimmiit Fritz Baumann Petersen havnemi nunaminertat 

areal-illu pillugit saqqummiussaqassasoq, 

Containerit tungujortut eqqaavissatut atorneqartussat immerneqareerpata Maniitsumut 

nassiunneqassapput,  

 

Aalajangiineq: 

Teknikkeqarfimmiit saqqummiussat tusaatissatut tiguneqarput. 

Imm.06  Peqatigiiffiit multihusimik akeqanngittumik atuisinnaanissaat. 

 

Oqaluuserisassanngortitsisoq Najannguaq A Teckemeier peqatigiiffiit multihus-imik 

akeqanngitsumik atuisinnaanissaat siunnersuuteqarpoq, tunngavilersuutigalugu kangerlussuarmi 

kulturikkut ingerlatsisut peqatigiiffiillu katersiniarnerminni isertitaqarpianngittoorsinnaasarnerat.  

 
Innersuussut: 

Allaffeqarfiup innersuuppaa multihus-imik attartuinermi maleruagassat siulittaasup 

saqqummiutissagai. 

 
Aalajangiineq 

Siulittaasup saqqummiussaa tusaatissatut tiguneqarpoq.  

Imm. 07  Elisabeth Wille suliaqarnissaa innuttaasunut 

 

Ikiuigasuarnermi pikkorissaanissaq pillugu pikkorissaasussaq saaffigineqaqqippoq, 

pikkorissaanissaa ingerlaneqanngitsoormat akilereernikuullunilu Ikiuigasuarnermi pikkorissaanani 

allamik projeketimik ingerlatisinnaanersoq. Aperineqaramilu akissuteqarpoq Èlisabeth willy ima: 

”Piffissaqarluta oqaluuttariaqassaagut sap.ak. marluk atorlugit tunngaviusumik pilersaarut 

allanngussagami aamma akissaatit soorunami allaassapput. Massakkut Tasiilami suligama 

piffissaqaleruma saaffigiumaarpakkit. Neriuppunga nalunaarutiga Nunaqarfimmi Aqutsisut 

suliakkiinikuummata nalunaarfigineqarumaartut. 

 

Innersuussut 

Nunaqarfimmi aqutsisut innersuussutigivaat projekt ingerlassasoq piaartumik, tikisinnissaalu 

pingaaruteqarmat immikkut naapissutigineqartariaqartoq. 

 

Aalajangiineq 

Innersuussutigineqartoq pillugu immikkut naapissutigineqassasoq aaliangiunneqarpoq.   

Imm. 08 Sisimiut Tusaataat tusarnaarsinnaannginnera  

 

Christian Jeremiassen-ip apeqquteqaatigaa Kangerlussuarmi Sisimiut Tusaataat 

tusarnaarneqarsinnaajunnaarsimavoq, Sisimiulli avataani najukkami raatiu qanoq sivisutigisumik 

aallakaatitsisassanngitsoq ilisimannginnakku apeqquteqarpunga. 

 

Sisimiut Tusaataat Qeqqata Kummuniani tamakkerlugu illoqarfinni nunaqarfinnilu 

aallakaatitsisarnikuugaluarpoq, tamanna qanoq inissisimanersoq aammalu sooq Kangerlussuarmi 

tusarnaarneqarsinnaannginnersoq paaserusuppara. 

Attavinissinnaappat qanoq ilinikkut ammarneqaqqissinnaava? 

 

Innersuussineq:  

Siulittaasumiit innersuussutigineqarpoq apeqqut allanngulaarlugu apeqqutigineqarsinnaasoq, 

nunaqarfinni allani Itillimi Sarfannguanilu tusarnaarneqarsinnaasarmat Tusaataat kangerlussuarmi 

tusarnaaneqarsinnaalissappat suna amingaataanersoq tusarnaaqataasalissagutta. 

Aalajangiineq:  

Tusaatissatut tiguneqarpoq  

Imm. 09  Kangerlussuarmi 2025-mi upernaakkut saliinissaq pillugu. 

 

Christain P Jeremiassen apeqquteqarpoq  

Kangerlussuarmi 2025-mi upernaakkut saliinissaq pillugu. 

Kangerlussuarmi illunik isateriaannarnik saliinissamut qanoq pilersaaruteqartoqarpa? 

Nunaqarfimmi eqqagassat oqimaatsut SUMI TAMAANIITTUT namminersortunit 

piiarneqarnissaanut piumasaqarnissamut qanoq suliniuteqartoqarpa, uani biilit, dozerit, bussit allallu 

qamutit qanorluunniit ingerlaqqissinnaanngitsut eqqarsaatigineqarput. 

Kommunip tamakku piiartinnissaanut piumasaqartalersinnaanerluni, annerpaamillu 

kinguneqartitsinermi kommuni kommunit allat assigalugit piginnittumut akiligassanngortillugu 

saliinissamut pilersaarusiorsinnaanngila? 

Amerikarmiut 1992-imi sakkutooqarfik qimammassuk tamakkerlugu - massakkullu nunaqarfik 

torersarsimagaat uannut oqaluttuarineqarpoq. 

Tamanna oqaluuserissallugu imaannaanngitsuusoq ilisimavara, saviminernut eqqaavissuaq 

suliassaangaatsiartoq Namminersorlutik Oqartussanit pigineqarmat. 

Kangerlussuaq siornatigut nunaqarfiunikuuvoq ingerlatsiviulluartoq, ilaatigut sakkutooqarfittut 

inissisimanera kiisalu Kalaallit Nunaat tamakkerlugu Nunat tamalaat akornanni 

mittarfeqarfioqqaarsimanera pillugu. Mittarfiup naatsorsoruminaatsumik siunissaqarnera 

pissutigalugu, illunik, akunnittarfinnik nunaqarfimmilu atugarissaarnermut illuutinik  

aserfallatsaaliineq ingerlanneqanngilaq, illullu amerliartuinnartut 

aserfallatsaalineqanngikajuttarlutik. 

Pingaartumik Kangerlussuup kippasissortaani illorpassuit "Old Camp"-ip nalaani 

nakkaateqqajaapput. Illunik taakkunannga isaterineq kimit qaqugulu isumagineqassava? Tamaat 

isigalugu illut arlallit nutarsarlugilluunniit isatertariaqarput, pinngortitamik paarsilluarnitsinnik 

ilungersorluta oqartaraluarluta sulilu takornarissanut misigisassarsiortunut 

orniginarsaarusukkaluarluta atugarissaarnermik takutitsinngimmata.  

Saliinissap qaqugu ingerlanneqarnissaanik pilersaaruteqartoqarpa? 

Namminersorlutik Oqartussanit akisussaaffigineqarpat, nunaqarfimmi sannaviutilinnut sanasunullu 

piffissani ulapaarfiunngitsuni assigiinngitsuni suliakkiunneqarsinnaapput. 

 

Kang Minimarked ikuallareernerata kingorna nunaqarfimmi sannaviutillit saliilluarsimanerannik 

qutsavigerusuppakka. 

Innersuussineq.  

Apeqqutigineqartut teknikkeqarfimmut ingerlateqqinneqasasut innersuussutigineqarpoq  

 

Aalajangiineq: 

Aalajagiineq apeqquteqartup tusaatissatut tiguaa. 

Imm. 10 Toqusut inaannut matu 

Christian Jeremiassen-ip apeqquteqarpoq. 

Kangerlussuarmi oqaluffik oqaluffimmut atasumik toqusut inaannik sanaartortitsivoq. 

 

Kangerlussuarmi 2022-mili atorfeqarlungalu najugaqarpunga. Piffissarlu sivisuallaanngitsoq 

qaangiummat ilisaasussat illerfiisa toqusut inaannut eqqussinnaannginneri takusalerpakka, toqusut 

inaannut matu illerfiit eqqunnissaannut naleqqussagaanngilluinnarpoq, tassanilu paasilerpara 

ilaqutaasut qanigisatik nillataartumi toqusut inaaniisinnissaanut periarfissaqanngitsut. 

Taamaattumillu ilisilernerni arlalinni illerfiit silami mittarfimmi suliffeqarfiup eqqaani 

garagemiisinneqarallartarlutik. Tamanna (Sisimiuni) ilagiit sinniisaanit isumagineqarlunilu 

aningaasartuutigineqartussaq paasivara. Taamaattumik uanga Nunaqarfimmi siulittaasuni 

ilaasortatut ilaqutariit artorsarfiini pitsaasumik ataqqinnittumillu suliamik suliaqartoqarnissaa 

qulakkeerusuppara. Tamanna pillugu imaqarnilianik misissuataarinikuuvunga, 2021-milu juulip 

aappaata kingorna toqusut inaannik sanaartornissap akuerineqarsimanera atuarlugu. 

Aamma oqaluffiup matuisa qernertumik qalipanneqaqqusaanngilluinnarnerat oqaatigerusuppara, 

palasip qanoq isumaqarneranik itisiliinngikkaluarluni pitsaanngitsumik oqariartuuteqartutut 

isigigamiuk. 

Tamatuma kukkussutip aaqqiiviginissaanik pilersaarusiornikkut piaartumik 

misissorneqaqquneqarpoq. 

 
 

Innersuussineq: 

Allatseqarfimmiit apeqqutigineqartoq siulittaasumut Provsteqarfik Qeqqanut 

ingerlateqqinneqassasoq innersuussutigineqarluni.  

Suliamik siorna aallartitsisoqarnikuummat sumut killinnera paasiniarlugu. 

  

Aalajangiineq: 

Apeqquteqartumit innersuussut akuerineqarpoq.  

Imm. 11 Paasissutissiissutit / Ilisimatitsissutit. 

 

Ilisimatitsissutigineqarpoq meeqqanut trampolinamik tunissuteqarnissaq, tamannalu siulittaasup 

aaliangerneraa. 

Meeqqat ulluat tunngatillugu eqqaaneqarpoq susassaqartoqannginnera nunaqarfitsinni uggoralugu. 

 

Imm. 12  Tamalaat. 

 

Tamalaani eqqaasassaqartoqanngilaq. 

 

Ataatsimiinneq naavoq ulloq 28 Maj 2025 nal. 13.11 Kangerlussuaq. 

 

 

 

 


